
Аннотация: мақолада биноларни ташқи пардозлаш ишларида замонавий 

“МEТАЛ-АПЕХ” фасадбоп панелларни турлари ва улардан фойдаланиш 

истиқболлари хақида тўхталиб ўтилган. 

Таянч сўзлар: Метал-апех, фасадбоп панеллар, пенополиуретанни физик-

кимёвий кўрсаткичлари, 

 

Ҳозирги даврда биноларни ташқи кўринишини замонавий енгил қурилиш 

материаллари асосида тайѐрланган “МЕТАЛ-АПЕХ” фасадбоп панеллардан 

фойдаланиб ва улар асосида бинонинг фасад қисмини қоплаш технологияси самарали 

хисобланади. Ушбу енгил, иссиқлик сақловчи “МЕТАЛ-АПЕХ” панели ѐнмайдиган, 

узоқ муддатга чидаши ва мустаҳкамлиги юқори бўлган материал бўлиб, қурилишда 

ўзининг муносиб ўрнига эга. Ушбу панеллардан фойдаланилганда бинонинг ташқи 

қисмини безаш-қоплаш ва монтаж ишлари осон, тез ва соз бажарилади.  

Бундай панеллар ҳароратни тез ўзгариб туришига ҳам бардошли, шунингдек, 

оловбардошлиги юқори, кичик хажмий оғирликга эга. “МEТАЛ-АПЕХ” 

панелларининг турли-туман ва кўп қатламлилиги уларни кенг миқѐсда ишлатилишига 

ва ташқи бозорда уни 

камѐб эканлигини 

кўрсатмоқда. Экологик 

соф материал бўлиб, у хар 

қандай шароитда хам ўз 

хусусиятини 

ўзгартирмайди, зарарли 

моддаларни ажратмайди, 

қайта ишлов учун хам хом 

ашѐ хисобланади. Атроф-

муҳитни ифлосланиш 

ҳолатларини олдини олади. Бундан ташқари, фойдаланувчилар нинг иш вақтини 

тежайди, ўрнатилиши оддий ва тез фурсатда амалга оширилади. Ушбу “МEТАЛ-

АПЕХ” панелларни тайѐрлашда алюмин-рух асосидаги эритмадан юпқа металл варақ 

тайѐрланади. 

Унинг таркиби алюминли эритма-55%, рух эритмаси-43,3% ва кремний 

моддаси-1,6% дан иборат бўлган қоришмани ташкил этади. 

Варақнинг четки юзаси 

ультра бинафша нурларини 

қайтарувчи хусусиятга эга. Бу ўз 

навбатида хар қандай хароратда 

ҳам ишлатилиш имкониятини 

яратади. Энг юқори қатлами қуюқ 

бир жинсли “полиуретан” 

кўпигидан тайѐрланганлигидан  

ғоваксимон тузилишга эга. Шу 

сабабли, унинг енгиллиги ва 

мустаҳкамлилиги бошқа 

материаллардан кескин ажратиб туради. Пенополиуретанни физик-кимѐвий 

кўрсаткичлари 1 жадвалда кўрсатилган талабларга мувофиқ бўлиши керак. 

1 жадвал 

Т.р. Кўрсаткични номи Меъѐр 

1 Зичлиги, кг/  ,кўп эмас 50 

2 Иссиқлик ўтказиши коэффициенти,kcl/mh℃, кўп 

эмас(қуруқ холатда) 

0,028 

3 Сув билан тўйинганда 24 h давомида сув 

ютувчанлиги, % хажми кўп эмас 

2,0 

4 Чўзилишда мустахкамлиги,MPa(kgf/c  ),кам эмас 0,2(2,0) 

 

“Кўпикланганполиуретан” атроф-муҳитнинг салбий таьсирларига, шунингдек, 

намликга “кўпикланганполиуретан” чидамли хисобланади. Бу эса, ўз навбатида унинг 

юқори намлик ва иссиқликни ўтказмаслик хусусиятини оширади. 

“кўпикланганполиуретан” қолип ѐнларига ѐпишмайди, қурт-қумурсқа, чиришга ва 

бошқа биологик таьсирларга бардошли хисобланади. Ёнғин содир бўлганда 

“кўпикланганполиуретан” юза қатламида углерод асосли шиша толали қобиқ(парда) 

хосил бўлади, яьни уни кейинги ѐниб кетишига қаршилик кўрсатади. 

Кейинги пайтларда “МEТАЛ-

АПЕХ” қоплама материалларини ишлаб 

чиқариш тўла холда рақамли 

технологиялар асосида 

автоматлаштирилган. Юқори даражадаги 

ҳарорат ва кучли босим остида ушбу 

учта қатлам бир бутун холатда 

бирлаштирилади ва натижада юқори 

сифатли ташқи пардоз “МEТАЛ-АПЕХ” 

панели хосил бўлади. Аньанавий материалларга нисбатан солиштирилганда бундай 

панеллар пардозлаш материаллари сифатида ҳозирги бозор шароитида энг самарали 

қурилиш материаллари хисобланади. Бинонинг фасад қисмига монтаж қилинган 

турлича шакллардан тайѐрланган “МEТАЛ-АПЕХ” панеллари ўзида 40 дан ортиқ 

соя(ғишт, турли шаклдаги тош, ѐғоч, сопол, травертин, сайдинг, сувоқ ва х.к) 

кўринишидаги рангларни мужассамлаштиради. Унинг таркиби енгил ва солиштирма 

оғирлиги(зичлиги)-170кг/  га тенг. Устки қисми ялтироқ юпқа металл варақлардан 

иборат бўлиб, қалинлиги 1,5мм ни ташкил этади. “Кўпикланганполиуретан” 

қатламлар устига “алюмин-фолга” қоғози тўшалади ва унинг умумий қалинлиги -15 

мм ни ташкил этади. 

Хулоса ушбу замонавий фасадбоп “МEТАЛ-АПЕХ” панеллардан фойдаланиш 

аньанавий материалларга қараганда  анча арзон, сифатли, енгил, узоқ муддатга 

чидамли, меҳнат талаблиги кам, монтаж ишларини тез бажарилиши билан ҳам 

самарали ҳисобланади. 

